
I квалификацияле 
татар теле һəм 

əдəбияты 
укытучысы



Дəреснең   темасы 



Максат. Укучыларның  алган белемнəрен 
камиллəштерү; монологик сөйлəм 
күнекмəлəрен, логик фикерлəү сəлəтен 
үстерү, эзлекле сөйлəмне камиллəштерү. 
Балаларның бəйлəнешле сөйлəм 
күнекмəлəрен үстерү, сүз байлыгын 
арттыру, җыр сəнгатенə мəхəббəт хисе 
тəрбиялəү.



Бəйлəнешле 
сөйлəм
 үстерү



Бурычлар: татар халык җырлары турында 
укучыларның белемнəрен киңəйтү, сəнгатьле уку 
һəм моңлы җырлау күнекмəлəрен булдыру, халык 
иҗатына мəхəббəт тəрбиялəү; һəр укучыга шəхси 
якын килү;  төркемдə эшлəү күнекмəлəрен үстерү; 
укучыларда югары  əхлаклылык сыйфатлары 
тəрбиялəү һəм эстетик тəрбия бирү





Сүзлек белəн эшлəү, презентация 
күрсəтү, əңгəмə, сорауларга җавап 

бирү, карточкалар белəн эшлəү, 
эпиграфлар барлау, кроссворд чишү 

һ.б.





ДƏРЕС
 БАРЫШЫ

I. Оештыру. Дəрескə хəзерлеклəрен тикшерү                                 
Психологик уңай халəт тудыру.

Якты чырай, якты кəеф 
                Күрəм мин йөзегездə.
                 Исəнмесез, хəерле көн,
                 Телим мин һəммəгезгə.

II. Үткəн белемнəрен актуальлəштерү
Проблемалы ситуация тудыру, проблеманы формалаштыру.

1. Өй эшен тикшерү
2. Сорауларга җавап бирү



III. Яңа теманы формалаштыру.

1. Уку мəсьəлəсен кую.

Укытучы. Балалар, бүгенге дəресебезнең эпиграфы белəн 
танышыйк əле.(эпиграф укыла). - Бу шигырь юлларында 
нəрсə турында сүз бара? 
Укучы җавабы. ( Җыр турында, аның килəчəктə яшəп 
калуы турында.)
Укытучы.  Нəрсə ул җыр?
Укучы җавабы. Көйгə салынган шигъри əсəрлəрне җыр 
дип йөртəлəр.
Укытучы.  Җыр кайчан туа?
Укучы җавабы. Җыр туа, җыр яши, җырлаучысы 
булганда – җыр мəңге яши. Җыр ул – яшəү чарасы. Җыр – 
ул халыкның җаны. Үзенең теле булмаган халык 
булмаган кебек, үзенең җыры, музыкасы һəм музыка уен-
кораллары булмаган халык та дөньяда юк.



Укытучы.  Татар балаларының беренче җыр “укытучылары” – 
аларның əнилəре һəм əбилəре. Бишек җырлары үз халкының 
музыкаль теле турында беренче тəэсирлəрне бирə. Ул җырлар 
яшь  балаларны карау вакытында өлкəнрəк балалар тарафыннан 
да башкарыла. Бишек җыры репертуарларының бай булуы, 
аларны иҗат итүчелəрнең зур иҗади диапазонлы булуын күрсəтə. 

“Бишек” җыры яңгырый.
Укытучы.Укучылар, күзлəрегезне йомыгыз да, əкрен генə моң 
дəрьясына күмелегез. Татар халкының моңлы, күңел кыллырын 
тибрəндерүче озын, матур көе безне хис дөньясына алып көреп 
китə. Халкыбыз яхшы күңелле, ягымлы кешелəр белəн 
горурлана. Элек-электəн үк борынгы бабаларыбыз балаларын 
яхшы гамəллəр генə кылырга, өлкəннəрне хөрмəт итəргə 
өйрəткəн. Алар бер-берсеннəн күңел җылысын кызганмыйча, 
үзара ярдəмлəшеп, тату гомер иткəннəр. Əйдəгез əле, сез дə бер-
берегезгə күңел җылысы – елмаю бүлəк итегез. (Укучылыр бер-
берсенə карап елмаялар).



Укытучы.Укучылар, җыр турында шагыйрь        Ф. 
Яруллин менə болай дигəн:

Җыр — кешенең юлдашы,
Җырлый алу бик яхшы.                                                                                                                                                                                            
Берəү җырлый эшендə.                                                                                                                                                                             
Берəү җырлый төшендə.                                                                                                                                                                    
Берəү күңеле тулганда,                                                                                                                                                                
Берəү эше уңганда.                                                                                                                                                                                                                     
Берəү җырлый куанып,
Берəү җырлый оялып.                                                                                                                                                                                                                                     
Берəү җырлый хис белəн,                                                                                                                                                                      
Берəү җырлый көч белəн.                                                                                                                                                                 
Ничек кенə булса да,                                                                                                                                                                           
Начар түгел моңаю.                                                                                                                                                       
Җырлый белмəгəн кеше                                                                                                                                                          
Бəхетсездер, мөгаен.



Укытучы. Укучылар, бу шигъри юллар аша шагыйрь безгə нəрсə 
əйтергə телəгəн?
Укучы җавабы. Бүгенге көндə җырчылар бик күп. Лəкин моңлы 
җыр сузучылар гына аз. Шуңа күрə дə Ф. Яруллин “...берəү 
җырлый көч белəн” дигəн.
Укучы җавабы. Бөтен кешедə дə сəхнəгə чыгып җырлый алмый. 
Кемдер ояла, кемнеңдер вакыты җитми. Ə кайберлəре  үзлəре 
өчен генə җырлый, моңлана.
Укытучы. Авылыбыздан чыккан җырчы - артистлардан кемнəрне 
атар идегез?
Укучы җавабы. Р. Таҗетдинова, Р. Латыйпов, театр артисты С. 
Мифтахов, Р. Садриев, Ф. Садриев, Р. Шəрəпов.



Укучы җавабы. Бүгенге көндə авылыбыз мəдəният йорты 
каршында эшлəп килүче “Җырчы сандугачлар” хор түгəрəге 
һəм “Сердəш” фольклор ансамблендə җырлап йөрүче 
җырчыларыбыз – сəхнə ветераннары – Ф. Кутдусов, С. 
Хəйруллина, А. Измайлов, Ф. Сəлəхиева, И. Гатауллин һ. б. 
атап үтəргə була.
Укучы җавабы. Җырчы Ф. Кутдусов инде берничə мəртəбə 
Казан шəһəрендə үткəрелүче “Җырлыйк əле” тапшыруында 
да җырлады.     Җырчы башкаруында “Яшь гомер” җырын тыңлау.



Татар халык җырлары, гадəттə, дүрт 
төркемгə бүлеп күзəтелə: 
1. Йола һəм уен-бию җырлары. 
2. Тарихи җырлар. 
3. Лирик озын җырлар. 
4. Кыска җырлар.



IV.  Белем һəм күнекмəлəрен ныгыту.
Укытучы. Əйтегез əле, без үткəн кайсы əсəрлəрдə җыр 
турында искə алынды?
Укучы җавабы. Ф. Кəримнең “Үлем уены”, “Гармунчы аю 
белəн җырчы маймыл”, Н. Исəнбəтнең “Син сазыңны 
уйнадың” һ. б.
Укытучы. Җыр турында нинди мəкальлəр белəсез?
Укучы җавабы. 
• Ил яшəве – җыр белəн.
• Сүз – басу, җыр – чəчəк.
• Җыр белгəнгə җыр – һөнəр, җыр белү дə – зур һөнəр.
• Бер йөрəктə туган җыр мең йөрəкне кузгата.
• Ай белəн көн уртак, җыр белəн көй уртак.
• Яхшы җырның даны үзеннəн алда йөри.



V. Физкультминутка
Укытучы. Əйдəгеə əле, укучылар дəфтəрлəрдə эшлəп 
алабыз. Мин биргəн карточкалардан  үзегезгə ошаган 3-4 
мəкальне язып алабыз.
Магнитофон тасмасыннан Ф. Борһанов иҗат иткəн“Толымбай” җыры 
яңгырый.
Укытучы. Мин сезгə карточкалар элəшеп чыктым. Сез 
андагы кроссвордка күз йөртеп чыгыгыз, һəм аны чишегез.
Русча бирелгəн музыка коралларын татарчага тəрҗемə 
итеп язарга. Аерып бирелгəн баганада яңа сүзлəр килеп 
чыгарга тиеш.
Укучылар кроссворд чишəлəр. Бу вакытта магнитофоннан сəхнə 
ветераны, элеккеге укытучыбыз  С. Хəйруллина җыры яңгырый.



1. Гармонь – гармун;
2. Сорнай (трехструнный щипковый инструмент) – 
сорнай;
3. Ботало – кыңгырау;
4. Комуз (губной музыкальный инструмент) – кубыз;
5. Гусли – гөслə;
6. Дудка (из полого стебля растений) – курай.



Гөслə - гусли

Кубыз - комуз (губной 
музыкальный инструмент)

Курай - курай, дудка 
(из полого стебля растений)

Кыңгырау –
 ботало

Сорнай - сорнай 
(трехструнный щипковый 
инструмент)

. Гармонь – гармун



Укытучы. Кроссвордның дөреслеген 
тикшерəбез.  Халкыбыз көйлəренең сихри 
тəэсир көче-аның моңында. Ə нəрсə соң ул моң?
Сүзлек эше. Моң, көй, төшенчəсенə аңлатма 
бирү.
Укытучы. Татар халык җырларын иң оста 
башкаручы артистлар дип кемнəрне саныйсыз? 



Укучы җавабы

И. Шакиров З. Сəхəбиева Х. Тимергалиева Р. Ильясов

Ə. Афзалова
С. Фəтхетдинов Р. Закиров З. Шəрифуллина



Укытучы. Халык җырларына нигезлəнеп күп кенə 
композиторларыбыз профессиональ көйлəр язганнар : С. 
Сəйдəшев, Ə. Бакиров,  Н. Җиһанов, М. Мозаффаров, А. 
Ключарев, һ.б.

Җыр тыңлау.
Укытучы. Күңеллəрне айкый,уйландыра,хислəндерə 
торган мəгънəле көй бу. Яшьлəребез  шушындый 
көйлəрне тыңлап үссəлəр,  ата- анага, дуска-туганга, 
туган җиргə, туган телгə   мəхəббəтлəре беркайчан да 
саекмас иде.



VI. Өй эше
    “Җыр – кешенең юлдашы”  темасына 
сочинение язу өчен  материал туплап 
килергə



VII. йомгаклау. 
 

      Җыр – кешенең балачагыннан алып 
соңгы гомеренə кадəр аерылмас юлдашы. 
Җыр яраткан кеше матурлыкны ярата. Ул 
нечкə күңелле, мəрхəмəтле була. Ə нечкə 
күңелле, матурлыкны яраткан кеше 
беркайчан да начарлык эшлəми. Ул 
кешелəрне ярата, чит җирлəрдə яшəгəндə 
дə туган ягын сагынып яши, йомшак 
бəгырьле кешелəргə ярдəмчел, мəрхəмəтле 
була.



Татар халкы моңнан яралган,
 Керсез хисен көйгə салалган.
 Мəхəббəттəн илһам алалган,
 Җырлап туймас дастаннары  калган.
 Татар халкы моңнан яралган!
 
 Татар халкы моңнан яралган,
 Дөнья буйлап татар таралган.
 Тайгасында кала салган,
 Илсез калган – телсез калмаган,
 Татар халкы моңнан яралган.


